
O Concello abrirá este xoves a estrada de Castela entre a Praza de España e a Avenida de Nicasio Pérez para favorecer a campaña comercial de Nadal

· O goberno municipal adopta esta medida para minimizar no posible o impacto das obras no comercio local

· O edil Angel Mato sinala que o goberno local recolle as demandas das asociacións comerciais e explica que por este motivo o Concello ordeou a mellora do firme nestes días
Ferrol, 14 de decembro de 2010.-  

O  concelleiro de Urbanismo, Angel Mato, anunciou no día de hoxe que o Concello procederá dende este xoves á apertura da Estrada de Castela entre a Praza de España e a Avenida de Nicasio Pérez. Unha medida coa que se pretende compatibilizar o devir dunha das obras de maior calado que actualmente se executa na cidade co desenvolvemento da campaña comercial de Nadal. Nesta liña, Angel Mato apuntou que o goberno municipal tomou esta decisión atendendo ás demandas de residentes e, sobre todo comerciantes, do entorno da Estrada de Castela, escenario onde se están a levar a cabo dúas ambiciosas intervencións. A primeira, de humanización, a cargo da Xunta de Galicia e, a segunda, de saneamento, por conta do Concello e cun investimento superior aos 1,1 millóns de euros procedentes do PlanÊ 2010.

Así mesmo, o concelleiro de Urbanismo explicou tamén que froito dos contactos entre Concello e comerciantes e recollendo as demandas destes últimos sobre o precario estado do firme na actualidade o goberno local acordaba coa empresa adxudicataria das obras o acondicionamento do vial para facilitar a circulación rodada nestas xornadas de especial afluencia de compradores.

Neste contexto, Angel Mato apuntou que a medida relativa á circulación rodada se manterá vixente ata o 10 de xaneiro. A reapertura ao tráfico non implicará a paralización dos traballos, aínda que si se posporán algunhas tarefas hidráulicas, que obrigarán a partires dese 10 de xaneiro a pechar durante un mes o cruce das rúas Manuel Belando e Nova de Caranza coa estrada de Castela. Así mesmo, Mato engadiu que a contratista reforzou o traballo nas últimas xornadas para mellorar as condicións da vía cuns traballos de limpeza e acondicionamento. Así mesmo, durante a tempada de Nadal, a compañía extremará as medidas relativas á limpeza e farase todo o posible para dispor pola zona da tradicional iluminación navideña.

En definitiva, o goberno local busca minimizar na medida do posible o impacto destas dúas importantes actuacións que transformarán a cidade no comercio local nunha época singular como o Nadal. 
Saúdos; Gabinete de Comunicación

